4

Ξενοφώντος, Ιππαρχικός 7.14-15
[14] ὅταν δὲ τὰ τοιαῦτα ἤδη καλῶς φυλάττωνται οἱ πολέμιοι, καλόν ἐστι σὺν θεῷ λαθόντα ἐλθεῖν εἰς τὴν πολεμίαν μεμελετηκότα ὡς ... πόσοι τε ἑκασταχοῦ καὶ ποῦ τῆς χώρας προφυλάττουσιν. οὐδεμία γὰρ οὕτω καλὴ λεία ὡς αἱ φυλακαί, ἢν κρατηθῶσι.
IG II2 1028 (Αθήνα, 100/99 π.Χ.)
στ. 22-23: ἐξῆλθον δὲ καὶ ἐπὶ τὰ φρούρια καὶ τὰ ὅρια γῆς Ἀττικῆς πλεονάκις ἐν ὅπλοις καθὼς ἐπέταττον αὐτοῖς τὰ ψηφίσματα τῆς τε βουλῆς καὶ τοῦ δήμου·
Αισχίνη, Περί της παραπρεσβείας 2.167
ἐκ παίδων μὲν γὰρ ἀπαλλαγεὶς περίπολος τῆς χώρας ταύτης ἐγενόμην δύ᾽ ἔτη, καὶ τούτων ὑμῖν τοὺς συνεφήβους καὶ τοὺς ἄρχοντας ἡμῶν μάρτυρας παρέξομαι
IG II2 204 (Ελευσίνα, 352/1 π.Χ.)
Στ. 19-21:… καὶ τὸν στρατηγὸν τὸν ἐπὶ τὴ[ν φυλ]ακὴ[ν τῆς χ]ώρας κεχειροτονημένον καὶ τοὺς περιπολά-[ρχ]ους καὶ τοὺς [δη]μάρχους…
Ξενοφώντος, Απομνημονεύματα 3.5.25-27
τοῦτο δ᾽, ἔφη, ὦ Περίκλεις, κατανενόηκας, ὅτι πρόκειται τῆς χώρας ἡμῶν ὄρη μεγάλα, καθήκοντα ἐπὶ τὴν Βοιωτίαν, δι᾽ ὧν εἰς τὴν χώραν εἴσοδοι στεναί τε καὶ προσάντεις εἰσί, καὶ ὅτι μέση διέζωται ὄρεσιν ἐρυμνοῖς; καὶ μάλα, ἔφη. [26] τί δέ; ἐκεῖνο ἀκήκοας, ὅτι Μυσοὶ καὶ Πισίδαι ἐν τῇ βασιλέως χώρᾳ κατέχοντες ἐρυμνὰ πάνυ χωρία καὶ κούφως ὡπλισμένοι δύνανται πολλὰ μὲν τὴν βασιλέως χώραν καταθέοντες κακοποιεῖν, αὐτοὶ δὲ ζῆν ἐλεύθεροι; καὶ τοῦτό γ᾽, ἔφη, ἀκούω. [27] Ἀθηναίους δ᾽ οὐκ ἂν οἴει, ἔφη, μέχρι τῆς ἐλαφρᾶς ἡλικίας ὡπλισμένους κουφοτέροις ὅπλοις καὶ τὰ προκείμενα τῆς χώρας ὄρη κατέχοντας βλαβεροὺς μὲν τοῖς πολεμίοις εἶναι, μεγάλην δὲ προβολὴν τοῖς πολίταις τῆς χώρας κατεσκευάσθαι; καὶ ὁ Περικλῆς, πάντ᾽ οἶμαι, ἔφη, ὦ Σώκρατες, καὶ ταῦτα χρήσιμα εἶναι.
Θουκυδίδης 2.100.1-2

καὶ οἱ μὲν Μακεδόνες οὗτοι ἐπιόντος πολλοῦ στρατοῦ ἀδύνατοι ὄντες ἀμύνεσθαι ἔς τε τὰ καρτερὰ καὶ τὰ τείχη, ὅσα ἦν ἐν τῇ χώρᾳ, ἐσεκομίσθησαν. [2] ἦν δὲ οὐ πολλά, ἀλλὰ ὕστερον Ἀρχέλαος ὁ Περδίκκου υἱὸς βασιλεὺς γενόμενος τὰ νῦν ὄντα ἐν τῇ χώρᾳ ᾠκοδόμησε καὶ ὁδοὺς εὐθείας ἔτεμε καὶ τἆλλα διεκόσμησε τά [τε] κατὰ τὸν πόλεμον ἵπποις καὶ ὅπλοις καὶ τῇ ἄλλῃ παρασκευῇ κρείσσονι ἢ ξύμπαντες οἱ ἄλλοι βασιλῆς ὀκτὼ οἱ πρὸ αὐτοῦ γενόμενοι.
Αινεία Τακτικού, Πολιορκητικά 16.16-19

 [16] Καὶ ἐὰν μὲν ᾖ ἡ χώρα μὴ εὐείσβολος, ἀλλ̓ ὀλίγαι ὦσιν αἱ εἰσβολαὶ καὶ στεναί, προκατασκευάσαντας [p. 86] αὐτάς, ὡς προγέγραπται οὕτω μερισθέντας, ἐπὶ ταῖς εἰσβολαῖς ἐναντιοῦσθαι τοῖς ἐπιχειροῦσι καὶ βουλομένοις πρὸς τὴν πόλιν προσιέναι, προδιαταξαμένους καὶ τοὺς φρυκτοῖς γνωρίζοντας τὰ ἀλλήλων πάθη, ὅπως τὰ μέρη βοηθῇ, ἄν τι δέωνται ἀλλήλων. [17] ἂν δὲ μὴ δυσείσβολος ᾖ ἡ χώρα, ᾖ δὲ πολλαχῇ πολλοὺς εἰσβάλλειν, χρησίμους καταλαβεῖν τῆς χώρας τόπους, ὥστε τοῖς πολεμίοις χαλεπὴν εἶναι τὴν πάροδον ἐπὶ τὴν πόλιν. [18] ἂν δὲ μηδὲ ταῦτα ὑπάρχῃ, τῶν λοιπῶν καταλαβεῖν ἐγγὺς τῆς πόλεως χωρία σύμμαχα πρὸς τὸ μάχεσθαί τε πλεονεκτικῶς καὶ εὐαπαλλάκτως ἔχειν τοῦ χωρίου ὅταν βούλῃ ἀπιέναι πρὸς τὴν πόλιν: κἂν οὕτως ἐμβαλόντες οἱ πολέμιοι εἰς τὴν χώραν πρὸς τὴν πόλιν πορεύωνται, κατάρχειν ὑμᾶς τῆς μάχης ἐκ τῶν χωρίων τούτων ὁρμωμένους. [19] τὰς δ̓ ἐπιθέσεις αὐτοῖς ποιεῖσθαι ἀεὶ πλεονεκτοῦντα ἐκ τῆς χώρας τῇ συνηθείᾳ: πολὺ γὰρ προέξεις προειδὼς τὰ χωρία καὶ προάγων εἰς τόπους οἵους ἂν σὺ βούλῃ, σοὶ μὲν γνωστοὺς καὶ ἐπιτηδείους καὶ φυλάξασθαι καὶ διῶξαι καὶ φυγεῖν καὶ ἀπιέναι εἰς τὴν πόλιν λαθραίως καὶ φανερῶς— ἔτι δὲ καὶ τὰ ἐπιτήδεια προειδότα ὅπου ἂν τῆς χώρας ὑπάρχῃ ὑμῖν—, τοῖς δὲ πολεμίοις ἀσυνήθεις καὶ ἀγνῶτας καὶ λελειμμένους πάντων τούτων.
IG II2 791 (Αθήνα, ca. 232/1 π.Χ.)


     ταμίας στρατιω[τικῶν]


Εὐρυκλείδης Μικίωνος [Κηφισιεύς]


[ἐ]πὶ Διομέδοντος ἄρχοντος ἐπὶ τῆς [․․․8․․․․δος δεκάτης πρ]-


υτανείας, ἧι Φορυσκίδης Ἀριστομένου Λ[ευκονοεὺς ἐγραμμά]-

5 
[τε]υεν· v Ἐλαφηβολιῶνος ἕνει καὶ νέαι ἐμ[βολίμωι, δευτέραι τ]-


[ῆς] πρυτανείας· ἐκκλησία· τῶν προέδρων ἐ[πεψήφιζεν Καλλίσ]-


[τρ]ατος Τελεσίνου Ἐρχιε[ὺς κ]αὶ συμ[πρόεδροι]·  vacat


                      ἔδοξεν τῶι δήμωι·


[θε]όφημος Τιμοκλέους Μαραθώνιος εἶπε[ν· v ὅπως ἂν χρημάτων]

10 
[π]ορισθέντων ἔχει ὁ ταμίας μερίζειν τὰ [δεόμενα, ἵνα κατὰ τὸ]-


[ν κ]ατάλοιπον χρόνον τοῦ ἐνιαυτοῦ συνκ[ομισθῶσιν οἱ ἐκ γῆς?]


[κ]αρποὶ μετ’ ἀσφαλείας· v ἀγαθεῖ τύχει δε[δόχθαι τῆι βουλεῖ] (47)


[τ]οὺς λαχόντας προέδρους εἰς τὴν ἐπιοῦ[σαν ἐκκλησίαν χρημ]-


[α]τίσαι περὶ τούτων, γνώμην δὲ ξυμβάλλε[σθαι τῆς βουλῆς, ὅτι]

15 
δοκεῖ τῆι βουλεῖ, v τοὺς βουλομένους τῶ[ν πολιτῶν καὶ τῶν ἄλ]-


λων τῶν οἰκούντων ἐν τῆι πόλει ἐπιδιδό[ναι εἰς τὴν σωτηρία]-


ν τῆς πόλεως καὶ τὴν φυλακὴν τῆς χώρας ἐ[παγγείλασθαι τεῖ β]-


ουλεῖ ἢ πρὸς τοὺς στρατηγοὺς ἀπογράψα[σθαι ἐντὸς μηνὸς Μο]-


υνιχιῶνος· v μὴ ἐξέστω δὲ μηθενὶ ἐπιδοῦνα[ι πλέον ΗΗ δραχμῶν]

20 
μηδ’ ἔλαττον v 𐅄· v εἶναι δὲ τοῖς ἐπιδοῦσι [στεφανωθῆναί τε κα]-


ὶ ἐπαινεθῆναι καὶ τιμηθῆναι ὑπὸ τοῦ δήμ[ου καθότι ἂν ἦι ἄξι]-


ος ἕκαστος αὐτῶν· v τὸν δὲ γραμματέα τοῦ δ[ήμου ἀναγράψαι τό]-


[δ]ε τὸ ψήφι[σμα] καὶ τὰ ὀνόματα τῶν ἐπιδόντ[ων ἐν στήληι λιθίν]-


ει κ[α]ὶ στῆσαι ἐν τῆι ἀγορᾶι, ὅπως ἂν φανερ[ὰ ἦι ἅπασιν ἡ φιλοτ]-

25 
ιμία τῶν βουλομένων εὐεργετεῖν τ[ὸν] δῆμ[ον· v τὸ δὲ ἀνάλωμα τ]-


ὸ γενόμενον εἴς τε τὴν στήλην καὶ τὴν ἀ[ναγραφὴν τῶν ὀνομάτ]-


ων μερίσαι τὸν ἐπὶ τῆι διοικήσει· τὸ δὲ ψή[φισμα τόδε, ἐπειδὴ]


περὶ πόρου χρημάτων ἐστὶν στρατιωτικῶ[ν, εἶναι ἅπαν εἰς φυ]-


λακὴν τῆς χώρας.  vacat

30 
οἵδε ἐπέδωκαν εἰς τὴν σω[τηρίαν τῆς πό]-


λεως καὶ τὴν φυλακὴν τῆς [χώρας κατὰ τὸ]


ψήφισμα τοῦ δήμου.  vacat
col. I.33 
Ἀντιφῶν Ἐρχι          ΗΗ


Εὐρυκλείδης Κηφισ       ΗΗ   

κλπ.

SEG XXIV 154 (Ραμνούς, 265/264 π.Χ.)


θεοί.


Νικόστρατος Ἐπιτέλου Ῥαμνούσιος εἶπεν· ἐπειδὴ Ἐπιχάρης, ἐπί τε Λυσιθε[ίδου

χειροτονηθεῖς ἵππαρχος καλῶς καὶ κατὰ τοὺς νόμους ποησάμενος τοῦ ἱππικ̣ο̣[ῦ]


[τ]ὴν ἐπιμέλειαν, ὑπό τε τῆς βουλῆς καὶ τοῦ δήμου ἐστεφανώθη καὶ τῶν ἱππέων, πάλιν

5 
[τε] ἐπ̣ὶ̣ Πειθ<ι>δήμου ἄρχοντος, χειροτονήσαντος αὐτὸν στρατηγὸν τοῦ δήμου, κα[ὶ]


[τάξαν]τος ἐπὶ τὴν χώραν τὴν παραλίαν, καλῶς καὶ φιλοτίμως ποησάμενος τῆς


[φυλακῆς τ]ὴ̣ν ἐπιμέλειαν τό τε φρούριον διέσωισε τῶι δήμωι πολέμου ὄντος vvvv


[τούς τε σιτικοὺς καὶ] τ̣οὺς ξυλίνους καρποὺς μέχρι̣ τριάκοντα σταδίων συνεκόμισεν


[εἰς τὸ στ]ρατό[πεδον, πύρ]γο<υ>ς [δὲ ἐν τῆι] χώραι καταστησάμενος κρυπτούς, ἐπὶ τὰς σκο%⁸⁰%⁸⁰-

10 
[πιὰς παρεφε]δ̣ρεύων αὐτὸς μ̣ετὰ τ̣ῶν̣ στρατιωτῶν ὅπως ἀσφαλῶς γένηται ἡ vv


[συγκομιδὴ τῶν κ]αρπ̣ῶν τοῖς γεωργοῖς· τε[τήρ]ηκεν δὲ καὶ τὰς ἀμπέλους ἐφ’ ὅσον


[κυριεύω]ν ἦν τ̣ῆς χώρας· κατεσκεύακε δ’ ἐκ τῶ̣ν [ἰδ]ίων καὶ στοὰν ὅπως, ἄν τις εἶ χρεία,


παρακοιτ̣ῶ̣σι πάντες καὶ ἐξ ἑτ̣[οί]μ̣ου, ἂν δεῖ, γίνηται ἡ βοήθεια· ὠικοδόμηκε δὲ καὶ


φυλακτήρια διττὰ καὶ κύνας̣ [π]ροσ̣κατέστησε το[ῖ]ς ὑπάρχουσιν, διδοὺς αὐτὸς

15 
τὴν τροφήν, ὅπω[ς] ἡ φυλακὴ πλέω γ[ίγ]νηται· πεποήκε δὲ καὶ στρατήγιον, τὸ ἱερὸν


[τῆς Νεμέσεω]ς κατασκευάσας, ὅπως ε̣ἶ̣ ἐν τιμεῖ καὶ ἔχει καλῶς καὶ εὐσεβῶς τοῖς


[δημόταις]· εἰσεκόμισε δὲ καὶ πυρῶν μεδίμνους 𐅅 καὶ κρ[ι]θῶν 𐅅 προευπορή-


[σασ] α̣ὐ̣τὸς τὰς τιμὰς, καὶ διέδωκεν τοῖς τε πολίταις καὶ τοῖς στρατιώταις τῆς


[κ]αθεστηκείας τιμῆς· συνετάξατο δὲ καὶ ὑπὲ̣[ρ] τῶν γινομένων αἰχμαλώτων

20 
[ὅ]πως ἀποδόντες ἑκατὸ̣ν εἴκοσι δραχμὰς ἀνασώιζονται διὰ̣ τοῦ κήρυκος καὶ μη-


[δε]ὶς ἐξαχθεῖ τῶν πολιτ̣ῶ̣ν μηδὲ τὰ δοῦλα σώματα ἀφανίζηται· ἐκόλασε δὲ καὶ τοὺ-


[ς κ]α̣θηγουμένους εἰς τ̣[ὴ]ν χώραν τοῖς πειραταῖς, λαβὼν καὶ ἐξετάσας αὐτούς, ὄν-


[τα]ς ἐκ τῆς πόλεως, [ἀξίω]ς ὧν ἔπραττον· παρεσκεύασε δὲ καὶ τοῖς παρὰ Πατρόκλου


[πα]ραγενομένοις [στρα]τ̣ιώταις ἐπὶ τὴν βοήθειαν, καὶ στέγα[ς] ὅπως ἔχωσιν ἱκανὰς

25 
․․․․․․․c.21-22․․․․․․․․ο οὐθένα ποήσας ἐν ἐπισταθμείαι τῶν πολιτῶν οὐδὲ τῶν


․․․․․․․․․․c.27-28․․․․․․․․․․․μηκε δὲ καὶ τοῖς πολίταις ὅπως διδῶται̣ τὸ εἰσ-


[— — — — — — — — — — — στρα]τ̣ι̣ώταις μηθὲν ἐλλειπ̣ — — — — —


                        lacuna

frg. b.1 
[— — — — — — — ἀ]ρετῆς ἕ[νεκα — — — — — — —]


[— — — — — Ῥαμ]νουσίων καὶ — — — — — — — —


[— — — — — στρατ]ηγοῖς ἐπ — — — — — — — — —


[— — — — — — — — ἐπ]ιμελει[α — — — — — — —]

5 
[— — — — — — — — — αισ — — — — — — — — — —


                  lacuna

frg. c 
  in corona:

1 
[το]ὺ̣ς στρατιώτας.

SEG XLVIII 1104 (Κως, Αλάσαρνα, ca. 200 π.Χ.)

  ἔδοξε τῶι δάμωι


vacat τῶι Ἁλασαρνιτᾶν, ναποῖαι εἶπαν Νίκαρχος Χαρμίππου, vacat


Τιμασικλῆς Ἡρακλείτου, Νοσσύλος Πολυμνάστου· v ἐπειδὴ Διοκλῆς


Λεωδάμαντος ἀκόλουθα πράσσων τᾶι παραδεδομέναι διὰ προγόνων κα[λο]-

5 
κἀγαθίαι διατετέλεκε τὰν πᾶσαν σπουδὰν καὶ πρόνοιαν ποιεύμενος̣


ὑπὲρ [το]ῦ δάμου τοῦ Ἁλασαρνιτᾶν ἔν τε τοῖς πολέμοις ποτὶ τὸ δια[φυ]-


λάσ̣σ̣ε̣[ι]ν τὸ περιπόλιον καὶ τὸς κατοικεῦ<ν>τας τὰν χώραμ τὰ ἄρισ[τα]


βουλευόμενος καὶ ἑαυτὸν ἐπιδιδοὺς ἐς πάντα <κ>ίνδυνον ὑπὲρ τούτ[ου],


καθ’ ὃμ μὲγ γὰρ καιρὸν ποταγγέλλετο ἐν τῶι Κρητικῶι πολέμωι ἐπιβο[υ]-

10 
λεύεσθαι τὸν τόπον, αὐτὸς παραγενόμενος μετὰ πλειόνων συνε-


φώδευε μ̣ε̣τὰ τῶν τεταγμένων ἐπὶ τᾶς φυλακᾶς τός τε κατοικεῦν-


τας παρακαλέσας παρεστάσατο συνελθεῖν ἐς τὸ περιπόλιον καὶ συνδ[ι]-


ατηρεῖν μέχρι ὅτου συνέβα τᾶς ἐπιβολᾶς ἀποσστᾶμεν τὸς ὑπεναντίο[ς]·


ὅπως τε καὶ ἐν τῶι ἐνεστακότι πολέμωι διατηρηθῆι πλείονας ἐπιβολὰς π[οι]-

15 
ευμένων τῶν πολεμί[ων], καθ’ ὃν καιρὸν συνάχθησαν ἐς Ἀστυπάλαιαν̣


ναυτικαὶ καὶ πεζικα[ὶ δυνά]μιες πλείονες, ὄργανά τε ἀνάγαγε καὶ βέλη


καταπαλτικὰ καὶ τοπ̣[άρχο]ς ἑλόμενος κατὰ ψάφισμα τὸς μάλιστα δυνα-


σομένο[ς ἐπιμ]εληθῆ[μεν τᾶ]ς φυλακᾶς καὶ ἄνδρας ὑποτάξας τούτοις


τὸς ἱκανὸς οἵ[τιν]ες καὶ ἐφαμερήσευ̣σ̣[ι] τ̣[— — — — — — — — — — —]

20 
․ε̣ι καὶ αὐτὸς παραγενό[μενο]ς̣ ἐ̣[πὶ τὰν τοῦ τόπου φυλακὰν — — —]


․․․ς προαισθόμεν[ος τὰν τῶν πολεμίων ἐπιβολὰν καὶ τὸ μέγεθο]ς τῶ[ν]


[κινδύνων — — — — — — — — — — ὁ εὐκαιρότατο]ς̣ τ̣όπ̣ος τοῦ περιπ[ο]-


[λίου γενομένας τε τᾶς ἐπιβολᾶς] ἀ̣[κ]ολουθήσας παρακατέσχε τὸς ὑπε̣[ν]-


[αντίος ὑπὸ τὸ περιπ]όλιον, κοινολογηθεὶς Νικοστράτωι τῶι Νικοστράτου ὥ[σ]-

25 
[τε ποτιλαβ]ό̣ντα τὸς ἐλαφρωτάτος ἐν τοῖς ὅπλοις τῶν συνεξοδευ-


[σάντων αὐτῶι] συμμῖξαι, οὗ παραγενομένου κατὰ τὰν πρόνοιαν φιλοτί-


[μως συνέβα τὸν] τόπον μὴ προκαταλαμφθῆμεν τός τε ἐνβαλλόντας


[ἀποχωρῆσαι μη]θὲν ἐπι̣τ̣[ε]λεσαμένους ἀδίκημα κατὰ 〚ς〛 χώρας· κατὰ


[— — — — — — π]άντας τοῖς τε ἱερεῦσι ποτὶ τὰ {ς} συντελεύμενα ἱερὰ

30 
[ἐπιδιδοὺς ἑαυ]τὸν ποτὶ τὰν τῶν θεῶν ἐπικόσμησιν διατελεῖ, καθ’ ἰδίαν


[τε τοῖς ἐντυγχάνο]υ̣σι τῶν δαμοτᾶν βοαθεῖ φροντίδα ποιεύμενος, οὐ


[μόνον ὅπως ἐπιόντε]ς̣ τοῖς ἀρχήιοις ἐς μηθὲν δυσχερὲς ἐμπίπτωντ[ι]


[ἀλλὰ καὶ ὅπως μη]θ̣ενὸς καθυστερῶντι κατὰ δύναμιν τὰν αὐτοῦ· ὅ-


[πως οὖν ὁ δᾶμος] ὁ̣ Ἁλασαρνιτᾶν φαίνηται τὰ δίκαια ποιῶν το<ῖ>ς α̣ὑτὸ̣[ν]

35 
[εὐεργετεῖν προαιρο]υμένοις, Διοκλῆς τε τιμαθεὶς πολὺ προθυμότερο[ν]


[αὑτὸν παρέχηται ἐ]ς τὰ τοῦ δάμου συνφέροντα, δεδόχθαι ἐπαινέ[σαι]


[Διοκλῆ Λεωδάμα]ν̣τος ἀρετᾶς ἕνεκα καὶ εὐνοίας τᾶς εἰς τοὺς πο[λί]-


[τας πάντας καὶ εἰς] τὸν δᾶμον τὸν Ἁλασαρνιτᾶν· στεφανῶσαι δὲ αὐτὸ[ν]


[στεφάνωι χρυσ]έωι ἀπὸ χρυσῶν Ἀλεξανδρείων vac. νʹ vac. τοὶ δὲ [να]-

40 
[ποῖαι ἐγδόντω ἀν]αγράψαι τὸ ψάφισμα τόδε ἐστάλαν λιθίναν καὶ ἀ[να]-


[θέντω ἐν τῶι ἱερῶ]ι̣ τοῦ Ἀπόλλωνος ἐς τὸν ἐπιφανέστατον [τόπον].
Ι. Kyme 12 (Αιολική Κύμη, Μικρά Ασία, πρώιμος 2ος αι. π.Χ.)

Στ. 9-10: ἔμμεναι δὲ τὸ ψάφισμα τοῦτ[ο] εἰς φυλακὰν καὶ σωτηρίαν τᾶς πόλιος καὶ τᾶς χώρας κύριον εἰς


πάντα τὸν χρόνον·

Αινεία Τακτικού, Πολιορκητικά 6.1-4

Χρὴ δὲ καὶ ἡμεροσκόπους πρὸ τῆς πόλεως καθιστάναι ἐπὶ τόπῳ ὑψηλῷ καὶ ὡς ἐκ πλείστου φαινομένῳ: ἡμεροσκοπεῖν δὲ ἐφ̓ ἑκάστῳ χωρίῳ τρεῖς τοὐλάχιστον, μὴ τοὺς τυχόντας, ἀλλ̓ ἐμπείρους πολέμου, ὅπως μὴ δἰ ἄγνοιαν δοξάζων τι ὁ σκοπὸς σημάνῃ ἢ διαγγείλῃ εἰς τὴν πόλιν καὶ ματαίως ὀχλῇ τοῖς ἀνθρώποις. [2] πάσχουσι δὲ ταῦτα οἱ ἄπειροι τάξεων καὶ πολέμου, ἀγνοοῦντες τὰς τῶν πολεμίων ἐργασίας καὶ πράξεις, εἴτε ἐκ παρασκευῆς πράσσεται, εἴτε καὶ παρὰ ταὐτομάτου. [3] ὁ δὲ ἔμπειρος, γνοὺς τὴν τῶν πολεμίων παρασκευὴν καὶ πλῆθος καὶ πορείας καὶ τὴν ἄλλην κίνησιν τοῦ στρατεύματος, οὕτω τὴν ἀλήθειαν ἐμφανιεῖ. [4] Ἐὰν δὲ μὴ ὑπάρχωσιν τοιοίδε τόποι, ὥστε καὶ εἰς τὴν πόλιν ἀπ̓ αὐτῶν φαίνεσθαι τὰ σημεῖα, ἄλλους ἐπ̓ ἄλλοις τόποις διαδεκτῆρας εἶναι τῶν ἀειρομένων σημείων, οἳ σημανοῦσιν εἰς τὴν πόλιν.
